
ALCALDIA
. MECL
Ref: 26decreto032

Asunto: DELIMITACION DA FUNCION DE SUPERVISION POLITICA E PROGRAMATICA DE

Concello de Lugo INFRAESTRUTURAS ATRIBUIDA A CONCELLEIRA NON ADSCRITA, DONA MARIA
REIGOSA CASTRO
2026/G001/004138
DECRETO

DELIMITACION DA FUNCION DE,SUP’ERVISION POLITICA E PROGRAMATICA
DE INFRAESTRUTURAS ATRIBUIDA A CONCELLEIRA NON ADSCRITA, DONA
MARIA REIGOSA CASTRO.

A Excma. Sra. alcaldesa presidenta do Excmo. Concello de Lugo, dona Maria Elena
Candia Lopez.

ANTECEDENTES

Primeiro. Dona Maria Reigosa Castro ostenta a condicién de concelleira do Excmo.
Concello de Lugo e actualmente ten a condicion de concelleira non adscrita,
conservando os dereitos individuais inherentes ao seu cargo representativo, nos
termos previstos na lexislacion de réxime local.

Segundo. O artigo 73.3 da Lei 7/1985, do 2 de abril, reguladora das bases do
réxime local, establece que os dereitos econémicos e politicos dos membros non
adscritos non poderan ser superiores aos que lles corresponderian de permanecer
no grupo de procedencia.

Terceiro. Corresponde & Alcaldia a direccion da politica, do goberno e da
administracién municipal, asi como o impulso e coordinacién da accion de goberno
municipal, nos termos previstos na Lei 7/1985, do 2 de abril, e no Regulamento
organico municipal do goberno e administracion do Concello de Lugo.

Cuarto. Esta Alcaldia considera conveniente ordenar, facer transparente e delimitar
a participacion da concelleira non adscrita en materia de infraestruturas, mediante
unha funciéon de supervisién politica e programdtica orientada ao seguimento,
impulso, contraste e avaliacion dos compromisos e actuacions municipais nesta
materia.

Quinto. Para evitar calquera confusion co exercicio de competencias executivas,
funciébns administrativas ou direccion material do servizo, faise constar
expresamente que a supervision prevista neste decreto non ten natureza técnica,
administrativa, resolutoria, directiva nin xerarquica, senén exclusivamente politica e
programatica.

Sexto. A presente resolucibn non comporta delegacion de competencias,
delegacion de sinatura, nomeamento como concelleira delegada, nomeamento
como membro da Xunta de Goberno Local, nomeamento como tenente de
alcaldesa, atribucion de cargo directivo, integracion no equipo de goberno,

retribucion, dedicacién, asistencia, indemnizacion nin asignacion de medios
persoais propios.

Sétimo. En municipios de gran poboacion, a Lei 7/1985 contempla como érganos
directivos municipais, entre outros, os coordinadores xerais de cada area ou
concellaria. Por tal razén, esta resolucion non crea nin atrible a condiciéon de
coordinadora xeral, coordinadora de &rea, directora, responsable de area ou cargo
equivalente.

Oitavo. O artigo 126.5 da Lei 7/1985 permite que poidan asistir as sesions da Xunta
de Goberno Local concelleiros non pertencentes & mesma cando sexan
convocados expresamente pola Alcaldia, sen que tal asistencia lles atribla a
condicion de membros da Xunta, dereito de voto, participacion na adopcién de
acordos nin cémputo para quérum.

Noveno. A presente resolucion ten por finalidade reforzar a seguridade xuridica,
delimitar as actuaciéns autorizadas e excluidas, e evitar que a participacion politica
da concelleira non adscrita poida ser interpretada como unha delegacion encuberta,
unha direccion material da &rea ou un incremento de dereitos econémicos ou
politicos.

FUNDAMENTOS XURIDICOS

Primeiro. Competencia da Alcaldia. A Alcaldia ostenta as competencias de
direccién politica, goberno e administracion municipal nos termos previstos na Lei
7/1985, do 2 de abril, e no Regulamento organico municipal do goberno e
administracion do Concello de Lugo.

Segundo. Réxime dos membros non adscritos. O artigo 73.3 da Lei 7/1985 limita
os dereitos econdémicos e politicos dos membros non adscritos, que non poderan
ser superiores aos que lles corresponderian de permanecer no grupo de
procedencia. Esta resolucion debe interpretarse e aplicarse conforme a ese limite.

Terceiro. Xunta de Goberno Local. A eventual asistencia da concelleira non
adscrita @ Xunta de Goberno Local s6 podera producirse cando sexa convocada
expresamente pola Alcaldia, nos termos previstos no artigo 126.5 da Lei 7/1985,
sen voto, sen cédmputo para quérum e sen participacion na adopcién de acordos.

Cuarto. Organos directivos municipais. A presente resolucién non crea nin
atrible érgano directivo municipal ningdn. A denominacion e funcién de supervision
politica e programatica non pode equipararse a figura de coordinador xeral de area
ou concellaria prevista para municipios de gran poboacion.

Quinto. Natureza delimitadora e preventiva. Este decreto ten natureza
organizativa, delimitadora e preventiva. O seu obxecto non é outorgar potestades
executivas, senén precisar o alcance da participacion politica da concelleira non
adscrita, establecendo de forma expresa as funciéns permitidas e as excluidas.

En virtude do anterior esta Alcaldia RESOLVE:

Primeiro. Obxecto.

Establecer e delimitar o réxime de participacion de dona Maria Reigosa Castro,
concelleira non adscrita do Excmo. Concello de Lugo, mediante unha funcién de
supervisién politica e programatica de determinadas actuaciéns municipais en
materia de infraestruturas.

A presente resolucion non constitie delegacion de competencias, delegacion de
sinatura, nomeamento como membro do equipo de goberno, nomeamento como
concelleira delegada, nomeamento como coordinadora xeral, coordinadora de é&rea,
directora, responsable de area, membro da Xunta de Goberno Local nin tenente de
alcaldesa.

Segundo. Denominacién funcional.

Aos efectos de identificacion da funcién prevista nesta resolucién, dona Maria
Reigosa Castro podera ser denominada “Supervisora de Infraestruturas”, baixo a
direccion da Alcaldia.

A dita denominacion ten caracter descritivo dunha funcion de supervision politica
non executiva e non terd natureza de cargo organico, cargo directivo, cargo
administrativo, cargo representativo do Concello nin cargo de goberno.

A denominacion utilizada non podera interpretarse como equivalente & figura de
coordinador xeral de area ou concellaria prevista na lexislacién aplicable aos
municipios de gran poboacion.

Terceiro. Definicién e alcance do termo “supervisiéon”.

Para os efectos deste decreto, o termo “supervision” entenderase exclusivamente
como supervision politica e programatica, isto é, como actividade de seguimento,
impulso politico, contraste de prioridades, avaliacion programatica e traslado de
propostas ou incidencias & Alcaldia respecto das actuacions municipais en materia
de infraestruturas.

A dita supervision non tera natureza técnica, administrativa, executiva, resolutoria,
directiva nin xerarquica, nin implicara control funcional do persoal municipal, dos
organos directivos, dos contratistas, dos concesionarios ou das entidades
dependentes do Concello.

A supervision politica e programética realizarase sempre baixo a direccion e
responsabilidade da Alcaldia, sen prexuizo das competencias que correspondan a
Xunta de Goberno Local, as concellarias delegadas, aos Organos directivos
municipais e aos servizos administrativos competentes.

Cuarto. Funciéns que podera desenvolver.

A Supervisora podera realizar o seguimento politico e programatico das actuacions
municipais en materia de infraestruturas.

Podera impulsar politicamente perante a Alcaldia propostas, prioridades ou
actuaciéns relacionadas coas infraestruturas municipais.

Podera trasladar & Alcaldia e, se é o caso, & concellaria competente, propostas non
vinculantes, demandas vecifiais, incidencias ou prioridades de actuacion.

Podera participar en reunions politicas de seguimento, coordinacién e avaliacién
cando sexa convocada pola Alcaldia.

Podera solicitar informacién municipal polos cauces ordinarios recofiecidos aos
membros da Corporacion.

Podera ser informada pola Alcaldia ou polos 6rganos municipais competentes sobre
0 estado das actuacions incluidas no ambito material desta supervisién politica e
programatica, sen que iso supofia acceso xeral ou privilexiado a expedientes
administrativos féra dos cauces ordinarios.

Podera dar conta & Xunta de Goberno Local do resultado da sua funciéon de
supervisién politica e programética cando sexa convocada expresamente pola
Alcaldia.

Podera participar en actos publicos, reuniéns vecifiais ou comparecencias de
caracter politico ou programético en materia de infraestruturas, sempre baixo a
direccion da Alcaldia e sen actuar como titular da area, concelleira delegada,
responsable municipal executiva ou autoridade competente na materia.

Quinto. Asistencia & Xunta de Goberno Local.

A Supervisora podera ser convocada expresamente pola Alcaldia, ao abeiro do
artigo 126.5 da Lei 7/1985, para asistir a sesions ou puntos concretos da Xunta de
Goberno Local cando se considere conveniente a sla presenza para dar conta da
supervisién politica e programatica encomendada.

A sUa asistencia non comportard a condicion de membro da Xunta de Goberno
Local, nin dereito de voto, nin computo para quérum, nin participacién na adopcién
de acordos, nin dereito econémico ningudn.

A asistencia requirird convocatoria expresa da Alcaldia, sen que este decreto xere
dereito propio, permanente ou adquirido a asistir a futuras sesions.

A Supervisora debera gardar reserva e confidencialidade sobre as deliberacions e
sobre a documentacion a que, se € o caso, tefia acceso.

Sexto. Funciéns expresamente excluidas.

A presente designacion non habilita & Supervisora para resolver expedientes
administrativos.

Non podera exercer competencias delegadas nin delegacion de sinatura.

Non podera dirixir técnica, administrativa, executiva ou xerarquicamente a area de
Infraestruturas.

Non podera impartir ordes, instruciéns ou directrices ao persoal funcionario, laboral,
eventual ou directivo.

Non podera dar instruciéns a contratistas, concesionarios, empresas municipais ou
entidades dependentes.

Non podera validar, conformar ou autorizar informes, proxectos, certificacions,
propostas de gasto, contratos, obras ou actuacions administrativas.

Non podera convocar nin presidir reunions técnicas ou administrativas en nome do
Concello.

Non podera formular propostas de acordo no seo da Xunta de Goberno Local nin
participar na adopcion dos seus acordos.

Non poderd representar institucionalmente o Concello fronte a outras
Administracions, entidades ou terceiros, salvo encomenda expresa, puntual e
formal da Alcaldia nos termos legalmente procedentes.

Non podera acceder a expedientes ou documentacion féra dos cauces ordinarios
recofiecidos aos membros da Corporacion.

Non poderéa dispofier de persoal propio, medios materiais, correo funcional, axenda
institucional ou recursos municipais propios dunha concellaria delegada ou cargo
de goberno.

Non podera percibir retribucién, dedicacion exclusiva ou parcial, asistencia,
indemnizacion, compensacion econémica ou vantaxe econémica por razén desta
funcion.

Non podera figurar no organigrama municipal como titular, responsable, directora
ou coordinadora da area de Infraestruturas.

Non podera utilizar membretes, sinaturas, tarxetas, notas de prensa ou referencias
institucionais que induzan a pensar que ostenta delegacion municipal, cargo
executivo, direccién da area ou condicién de membro do equipo de goberno.

Sétimo. Persoal eventual e medios municipais.

Ningln empregado puablico, persoal eventual, persoal directivo, funcionario, laboral
ou contratado municipal quedara adscrito organica, funcional ou materialmente a
Supervisora por razén desta resolucion.

O eventual persoal de confianza ou asesoramento especial que puidese existir na
area de Infraestruturas dependera exclusivamente da Alcaldia, ou do 6rgano que

corresponda conforme & organizacion municipal, sen que a Supervisora poida
impartirlle instrucions, encomendarlle tarefas, fixar a sia axenda ou dispofier dos
Seus servizos.

Oitavo. Inexistencia de incremento de dereitos politicos ou econémicos.

A presente resolucion non comporta incremento dos dereitos politicos ou
econdmicos da concelleira non adscrita respecto dos que lle corresponderian
conforme ao artigo 73.3 da Lei 7/1985, do 2 de abiril.

En particular, non se lle atriblen cargo, delegacién, competencia, retribucion,
dedicacion, asistencia econdémica, indemnizacién, persoal propio, medios materiais
propios, representacién institucional, integracion en oOrgano de goberno,
participacion decisoria nin dereito politico adicional ningun.

Noveno. Ubicacién no salén de plenos.

A concelleira non adscrita ocupara no salén de plenos o asento que determine a
Alcaldia-Presidencia no exercicio das stas facultades de ordenacion das sesions,
tendo en conta as caracteristicas fisicas do salon e procurando facilitar a emision e
reconto do voto.

A dita ubicacion terd caracter meramente organizativo e protocolario, sen efectos
xuridicos sobre o seu estatuto de concelleira non adscrita, sen pertenza ao equipo
de goberno, sen atribucion de cargo, delegacién, funcion directiva, representacion
institucional, dereito econdmico adicional nin alteracibn do seu réxime de
intervencion e voto.

Décimo. Actuaciéns non amparadas.

Calguera actuacion que exceda dos limites establecidos nesta resolucion non se
entenderd amparada pola mesma nin vinculara ao Concello.

En particular, non quedaran amparadas as actuacions que impliquen direccién
material da area, imparticion de instruciéns, intervencién decisoria en expedientes,
representacion institucional, uso de medios municipais propios dun cargo de
goberno ou exercicio de funciéns executivas.

A presente resolucién ten por obxecto ordenar, delimitar e facer transparente a
participacion politica da concelleira non adscrita, precisamente para evitar calquera
confusion coa atribuciébn de competencias executivas, funcions directivas,
delegacions municipais ou dereitos econémicos ou politicos adicionais.

Décimo primeiro. Seguimento e revision.

A Alcaldia podera modificar, limitar, suspender ou deixar sen efecto en calquera
momento o réxime de participacion previsto nesta resolucion.

A Secretaria Xeral podera emitir informe se na aplicacion practica desta resolucién
xurdisen dubidas sobre o alcance das funciéns delimitadas.

Calquera actuacion con posible incidencia econémica, orzamentaria, patrimonial, de
persoal ou de organizacion administrativa requirird, se € o caso, informe previo da
Intervencion municipal ou do érgano competente.

Décimo segundo. Comunicacién e publicidade.

Notifiqguese a presente resolucion & concelleira interesada, & Secretaria Xeral, &
Intervencion municipal, & Xunta de Goberno Local, aos voceiros dos grupos
municipais e aos servizos municipais afectados.

Publiquese, se procede, no Portal de Transparencia municipal nos termos
legalmente previstos.

Décimo terceiro. Réxime de recursos.

Contra a presente resolucion, que pon fin a via administrativa, podera interpofierse
recurso potestativo de reposicion ante a Alcaldia-Presidencia no prazo dun mes ou
directamente recurso contencioso-administrativo perante o érgano xurisdicional
competente no prazo de dous meses, sen prexuizo de calquera outro recurso que
se estime procedente.

Cumprase.

Asinado dixitalmente & marxe pola Excma. Sra. alcaldesa presidenta, dona
Maria Elena Candia Lopez.

